ՏԵՂԵԿԱՆՔ-ՀԻՄՆԱՎՈՐՈՒՄ
<<Հայաստանի Հանրապետության պաշտպանության նախարարության 
<<Լեռնային Հայաստան հանգստյան տուն>> պետական հիմնարկ ստեղծելու մասին>> ՀՀ կառավարության որոշման նախագծի ընդունման

Հայաստանի Հանրապետության զինված ուժերի անձնակազմի, նրանց ընտանիքների անդամների, ինչպես նաև զինվորական կենսաթոշակի իրավունք ունեցող անձանց հանգստի ապահովումը հանդիսանում է պաշտպանական գերատեսչության կարևորագույն խնդիրներից մեկը։ Միաժամանակ՝ <<Զինվորական ծառայության և զինծառայողի կարգավիճակի մասին>> Հայաստանի Հանրապետության օրենքի 72-րդ հոդվածի 1-ին մասը սահմանում է, որ պետական կառավարման համակարգի մարմինների ենթակայությամբ հանգստյան տներ գործելու դեպքում զինծառայողները և նրանց ընտանիքների անդամները, ինչպես նաև օրենքով սահմանված կարգով զինվորական կենսաթոշակի իրավունք ունեցող անձինք օգտվում են այդ հանգստյան տներում հանգիստն անցկացնելու իրավունքից՝ համապատասխան պետական կառավարման մարմնի ղեկավարի հրամանով սահմանված կարգով և պայմաններով:
Այս համատեքստում կարևորվում է հանգստյան տան ստեղծումը, որը պետք է իրականացնի նաև ֆիզիոթերապևտիկ և վերականգնողական բուժմանն ուղղված գործունեություն, ինչն իրենից ներկայացնում է մասնագիտացված բժշկական օգնության տեսակ, որը նախատեսում է բժշկական միջոցառումների համալիր կիրառում` էլեկտրաբուժում, լուսաբուժում, բալնեոլոգիական, ցեխաբուժություն, ռեֆլեքսաթերապևտիկ, բուժական մերսում:
Արդյունքում ակնկալվում է ստեղծել ՀՀ ՊՆ <<Լեռնային Հայաստան հանգստյան տուն>>, որի միջոցով հնարավոր կլինի.
· [bookmark: _GoBack]Ապահովել զինծառայողների և նրանց ընտանիքների անդամներi, ինչպես նաև օրենքով սահմանված կարգով զինվորական կենսաթոշակի իրավունք ունեցող անձանց հանգստի, ֆիզիոթերապևտիկ և վերականգնողական բուժօգնության համար անհրաժեշտ պայմանների ստեղծումը,
· լիազոր մարմնի սահմանած բժշկական օգնության և սպասարկման որակի չափորոշիչներին համապատասխան ծառայությունների մատուցում:

ՏԵՂԵԿԱՆՔ
<<Հայաստանի Հանրապետության պաշտպանության նախարարության                   <<Լեռնային Հայաստան հանգստյան տուն>> պետական հիմնարկ ստեղծելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին 
	
1. Այլ իրավական ակտերում փոփոխություններ և/կամ լրացումների անհրաժեշտությունը
ՀՀ կառավարության որոշման նախագծի ընդունմամբ նախատեսվում է ՀՀ պաշտպանության նախարարի հրամանով հանգստյան տան կանոնադրության, կառուցվածքի, հանձնվող գույքի կազմի հաստատում:
2. Միջազգային պայմանագրերով ստանձնած պարտավորությունների հետ համապատասխանությունը
ՀՀ կառավարության որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել: 




ՏԵՂԵԿԱՆՔ
<<Հայաստանի Հանրապետության պաշտպանության նախարարության <<Լեռնային Հայաստան հանգստյան տուն>> պետական հիմնարկ ստեղծելու մասին>> ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին

ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացման կամ նվազեցման անհրաժեշտություն չի առաջանում, քանի որ նոր հաստիքներ չեն ստեղծվում և հանգստյան տունը ձևավորվում է ՀՀ ՊՆ գործող առողջարանի (զորամասի) բազայի վրա` զորամասի պահպանման ծախսերի ուղղությամբ Հայաստանի Հանրապետության պետական բյուջեով ՀՀ պաշտպանության նախարարությանը հատկացված միջոցների հաշվին:


